
PULIK EYALTALAB A XI IN T'AJAL KA PUTUWAT AN UCHBILTALAB TI IN PUWEL AN
LABTOM TSABAL

PULIK ATAJ EYALTALAB A XI BELETNOM ANI KWATSIX K’AL AN T'OJLAB AXI IN
T'AJALCHIK PILCHIK | ATAJ EYALTALAB TI AL AN LABTOM TSABAL

ABATNOMTALAB jun ti itmedhab, punk’uyab ani tixk’ab talchik in pejmach an tsabchil ibil
an Nik'adh Dhuchadh Abatnaxtalab ti Labtom, ti in ébal an uchbilab k’al an Tének k’'wajilom
ani an Afrolabtomib.

K’al jun i t'iplab labtomib ts’o’maxtalab ti in walte’lil an xeklek a xi in ulal: LAbtom Tsabal.-
Ataj Ok’ox Eyaltalab.

ANDRES MANUEL LOPEZ OBRADOR, Okox éyal ti Labtém Tsabal, abal an
k'wajilchik ki in tso’obna’:

Abal an K’'ak’nadh Ataj Eyaltalab a xi ts’ejkom k’al an dhuchlab abatnaxtalab ti in
yanél an Junkudh Eyaltalab Ts’ejkom Uchbiltalab ti Labtém Tsabal, in ko'oyamal an jolat ti
ki in abchij a axé":

ABATNOMTALAB

“TSABLOM KWENEL JUNKUDH ATAJ EYALTALAB TS’EJKOM UCHBILTALAB K'AL AN
ABATNAXTALAB TI LABTOM TSABAL, K'AL PATAL AN AWILTALAB A XI PIDHNAL K'AL
AN K'WE’LAB 135 Tl AL AN NIK'ADH DHUCHLAB ABATNAXTALAB TI AL AN LABTOM
TSABAL, ANI OK'XIDH KI IN BINA'CHIK AN AWILTALAB WAT'ADH TS'EJEL AN K'ALEKI
PEJACH TSABAL ANI TEJE' TI BICHOW LABTOM, JUN ULPIDH IN ULAL ABAL K'WAJAT
ITMEDHACH, PUNK’'UDH ANI TIXK’ADH AN TSABCHIL KWE'LAB Tl AL AN NIK'ADH
DHUCHLAB ABATNAXTALAB TI LABTOM TSABAL, Tl IN EBAL AN TENEK K'WAJILOM
ANI AN AFROLABTOMIB

Junkats k'we'lab.- itmedhab, an k'a'al, tsabchil, tse’chil ani in bo’chil kwenél; an
pudhlab [, II, ll, IV, ani a xi it j&’its an V, VII ani VIII ti al an tsakam k'we'lab A; an k'a'al ani
tsabchil kwenél, a xi it an pudhlab [, II, lll, IV, V, VI, VII ani VIII, ani in 6xchil kwenél ti al an
tsakam k'we'lab B; jayetsek'ij in k'a'al kwenél ti al an tsakam k'we'lab C; u punk'uyab in
akakchil kwenél, junakej ti in tsabchil kwenél al an pudhlab Il, an pudhlabchik V, VI ani VI
jilk'on nixixidh ti in ay, punk'un junakej in tsabchil kwenél a xi it an pudhlab VIII ani an
pudhlabchik XII ani XIII ti al an tsakam k'we'lab A; jun in tsabchil kwenél ti al an pudhlab |
ani an pudhlabchik I, Ill, VI, X, XI ani XV a xi nixixin junil jant'ini' ti in ay, ti al an tsakam
k'we'lab B; ti al in tsabchil ani 6xchil kwenél ti al an tsakam k'we'lab C; ani jun i tsakam
k'we'lab D; tixk'ab in tsabchil kwenél an it pudhlab VII ani an taltalab kwenél k'al an tsakam
k'we'lab A, ti in puwél an tsabchil k'we'lab a xi in k'al an Nik'adh Dhuchlab Abatnaxtalab ti al
an Labtom Tsabal, tam antsé' ti jilk'on:

Tsabchil K'we'lab. An Labtomib Tsabal junkats ti in ba' ani yab awil ka mu’uwat o ka
k'e'an, ani in tsap ani in akan ja'its an wit'omtalabchik ani an bichowchik.

An Labtomib k'wajat inkidh ani exladh k’al yantolom i tének bichowchik, k’alek’ij k’al
in witomtal, ani tand’ ti k'wajat in akan an Labtom Tsabal. An tének bichowchik jats an
kwenchalabchik a xi che’enek ma ti biyal ma tam ti yabayejakchik otsanchamej k'al an kwi'ix
nok', ani k'wajilakitschik jun ti xowé’ exladh ti Labtom Tsabal; in dhayamalchik, in



beldhamalchik, ani in exobchamalchik an it élel pok’él jant’ini’ ti k'wajat inkidh an tének
kwenchalab, an t'ojlab, a xi kwa’al ki in putuw an k'wajilom, an t’ajbilab, an abatnaxtalab, an
eyaltalab ani an k'ak'naxtalab k'al an xe'tsintalab.

A xi in bats'umal jun ejét ti in tsalap abal pél i tének, j&’its a xi in yéjenchal ki in exla
abal ka ejtowat ka pidhan a axe’chik xi exlomtalab.

Pél jun i tének kwenchalab, an kw’ajilchik a xi kw’ajat junkudh k’al an t'ojlab ani
t'ajbilab, al jun pejach i tsabal, ani in exlalchik ani bijidh in eyalil jant'ini’ ti in ujnamchik.

An awiltalab a xi in kwa’alchik an tének bichow ti in ébal k'al an walkadhtalab abal ka
bijiyat an yejenchixtalab k'al ti in kwetemtalchik an bichow, jun ti yab u pilmél k'al an
Labtomib. Abal ka exlomnaj an tének k'wajilom, kwa’al ki in exla' an t'ipodh tamkulom
abatnaxtalab a xi ok'xidh k'wajatits ti al an kwenél ti al axé' xi K'we'lab, ani jayej jant'odha’ ti
k'wajat t'ipodh an lejbaxtalab k'al an tének kawintalab, an tejwa' koytalab ani jun ti k'wajat
bats'udh abal pél i tenek.

Ja@'its an exlantalab k'al an tének bichow tejé' abal ébal in kwa'alchik i awiltalab abal
ka t'ajan ti kwentaj al an ataj eyaltalab a xi an Nik'adh Dhuchlab Abatnaxtalab o k'al an lab
eyalchik exlanchab abal in kwa'al in além ani in tsap abal ki in t'aja’ ti eyal ti in kwenchal o
al an tsabal ju’taj ti kw'ajil, kom in kwa'al i awiltalab ani i uchbiltalab.

A. Axé' xi Nik'adh Dhuchlab Abatnaxtalab in exlanchal abal kwa'al ka putuwat an
awiltalab a xi in kwa'alchik an tének k'wajil ejtil an dhéy walkadhtalab abal ka bijiyat
an yejenchixtalab a xi wa'ats ti al an kwenchal abal:

I.  Kin dhéy uluw jant’ini’ ti in ujnamitschik ki in abatna' ti in ba' ti in kwenchal ani k'al
an k'wajilom, ani ka k'wajiy junkudh k'al a axé' xi Nik'adh Dhuchlab Abatnaxtalab,
jant'ini'chik tu t'ilom, u ajibal ani jant'ini' ti in t'ojojoyal an tsalap tam in wat'balchik
an eyaltalab, al jun i dhéy t'ojlab ani an abatnaxtaldb, in tuminal ani in
wit'omtalabilchik.

II.  Ka t'ajan ani ka alwa'medhaj in kwetem tének abatnaxtalchik ti al jun i
ts'ejkantalab al jun i élaxtalab altaj ti in kwenchal, yab ki in jalpinchij ani ki in met'a’
jant'ini' ti kw'ajat al an Nik'adh Dhuchlab Abatnaxtab ti Labtom, ki in k'ak’nanchij
an awiltalab axi in kwa'al k'alek'ij an atiklab ani ki in puwedhanchij in jalbil ani in
bolidh belil an uxumchik. An Léy ne'ets ki in bijiy an t'ajnél ani jant'ini' ti ne'ets ka
beldhaj abal ka bindj an awiltaldb k'al an lab  éyalchik.
Ma ju'taj wichat an abatnaxtalab a xi in kwa’al an tének eyal ti al an kwenchal
antsana' jant'ini' ti in ujnamchik ki in t'aja’ an tének k’'wajilom, antsana’ jant'ini' ti
k'wajat bijidh ti al an Nik'adh Dhuchlab Abatnaxtalab.

[ll.  Takuxtaldb antsana' jant'ini' ti i ujnam k'wajat al an tének abatnaxtalab in
eyalilchik o kwentalomchik k'al jun i aylab antsanad' jantini' ti in kwetém
abatnalchik ti in ba', jun ti ka k'ak'nanchat an tének an mimlabchik ani an inikchik
k'al in kulbetal ki in ejtow ki in takuy o ka takuyat k'al i jununultalab, jayetseK'ij kin
ejtow ka otsits ani ki in t'aja’ ti éyal, ani ka dhéy takuyat, jun ti ka tejméj an
k'ak’naxtalab k’al an Pulik éyal ti Labtom. In kwetém abatnaxtalabil an K'e’adh
Tsabal ani an Bichow Labtom. Nijayk'i’ yab in tomnal abal in tének abatnaxtalabil
ki in we’'médhanchij an awiltalab k’al an takwlats k’al in eyalil an k'wajilchik ti al
jun i Ok’ bichow.

Beletnomtalab, k’anidhomtalab ani dho’edhomtalab a xi tejwa’ ani a xi yab tejwa’
ti al an Tének K'alab Witomtalab a xi j&’its k’al tu inkinal in ibil ani in wit'omtal an
ténektalab bichow. Jilk'onal exladh an dhéy k’'alab k'al an wit'adh tsalap tana’ ti
an al k'alab witomtalab, antsana’ jant'ini’ ti k'wajat bijidh al an Léy.
Beletnaxtalab, k’anidhomtalab ani an dho’edhomtalab abal ka éyan, ka exobnaj,
ani ka buk’uwat an Tének kawintalab, jant'ini’ jun i inkintalab k’al an yantolom
wit'omtalab a xi wa’ats ti al an Labtomib. Antsan@' jayej, jant'ini' an eyalchik
kwa’al ki in putuw in uchbil abal an yantolom pilchik kawintalab jun ti kwa’al ki in
bina’ an jolatalab o an K'ij abal ka eyan ti al jun i dhéy jolat o jun ti wa'ats jun i
dhabal.

Tolmixtalab ma ju’taj wichat in bijiyal an Oxchil K'we’lab ti al an Nik’adh Dhuchlab
Abatnaxtalab, abal ka inkin jant'ini’ ti ne’ets ka binaj an exobintalab al an At3j
Exobintalabchik abal ka exlomnaj abal u inkinal k’al Yan Pilchik i Wit'omtalab al
an Labtomib, a xi aknidh k’al in witomtalabil, kal in kawintalabil ani an bél a xi
ne’ets ka ayidhajchik abal ka wa’tsin jun i alwa’ exobintalab.

Dho’edhomtalab, k’anidhomtalab, tsaplixtalab ani ka eyan an tének ilalixtalab, an
bats’k’'untalab k’al an tsakam, ka beletnajchik an mimlab a xi k&’odh, tam ki in
ké’oy an witswim t'ele’, ani an beletnaxtalab talbél k’al an mimnal. Jilk’'onal exladh
an atiklabchik a xi j&’its in t'ojnal, exlanchidh jayej in exdbintal ani in t'ojlabil k'al
an beletnaxtalab ti in ébal an lubachtalab.

Beletnaxtalab ani alwa’'medhomtalab k’al an xe’tsintalab k’al patal jawa’ xi wa’ats
ani an k’anidhomtalab k’al an tsabal, tana’ ne’tsits ajidh an k’ak’nadh jolatalab a
xi k'wajatits exladh ani bijidh k’al an kwentalom eyal.

Otseltalab k’al i k’ak’naxtalab jant'ini’ ti kw’ajat bijidh an k’alab k’al an tsabal ti al
an kwenchal jant’ini’ ti kw’ajat ti’podh ti al an Nik’adh Duchlab Abatnaxtalab, ani
an Léy a xi ja’its ti in ébal, antsana’ jant'ini’ ti in t'ajamalitschik o jawa’ a xi in
atamalitschik a xi in inkiyal an kwenchal, jun ti in ayindhal k’al in kulbetal patal a
xi wa’'ats eblim an tsabal jun ti kw’ajilchik o a xi in ayindhal an kwenchalchik,
expidh jun ti yab ne’ets ki in ejtow j&’its jun ti kw’ajatits lejpbadh abal k’anidh K’al
an eyal, antsana’ jant’ini’ ti uludh tejé’ ti al an Nik’adh Dhuchlab Abatnaxtalab.
Abal ka ejtowat ka eyan o ka t'ojonchat a axé’ xi tsabal in ejtowal ka tamkunchik
yan i kwenchal antsana’ jant’ini’ ti in ulal an Léy.

Takuxtalab, al an bichowchik a xi inkidh k’al i tének, ka k’'wajiychik an kwentalom
K’'al an ataj eyaltalab antsana’ jant’ini’ ti kw’ajat exladh abal ka jilk'on ts’ejladh i
mimlab k’al an inikchik ani jayetsek'’ij k'al jayits i ténektalab wa’ats, antsanad’
jant’ini’ in ulal an abatnaxtalab. Ti al an Nik’'adh Dhuchlab Abatnaxtalabchik ani
an Léy a xi wa’'ats ti k’'e’adh tsabalchik abal ki in exlanchij ani ki in metmdém a
axé’chik xi awiltalab abal ki in tolminchij ani ki in tsaplinchij a axé’chik xi
takuxtalab k’al an ok’lom aylab.

Tixk’adh a axé’ xi kwenél.

Otseltalab k’al i jolatalab ma ju’taj wichat in bajuwal in kexém an Lab eyaltalab ti
Labtom. Abal ka putuwat ka t'ajan a axé’ xi awiltalab k’al patal jawakits tam

ts’ejkantalab, ti al an kwetemtalab o al jun mudhél i atiklab, kwa’al ka t’ajchin ti
kwentaj in tének abatnaxtalabilchik ani K'alek’ij jant'ini’ ti in ejtiyalchik jun i
ts’ejkantalab k’al jun i k'ak’naxtalab junkudh jant'ini’ ti ok’xidh in ulal a axé’ xi
Nik'adh Dhuchlab Abatnaxtalab.

An tének atiklabchik ets’ey in kwa'al an awiltalab abal ka tolminchat ani ka
exobchat K’al an atiklabchik a xi ja'its in exobnalmalchik, a xi wilom, ani in
wenk’owal an kawintalab, jayej k’anixchik k'al in awiltalabilchik an yantolom
pilchik ts’ejkantalab, an ts’ejladhtalab k’al an inik ani an uxum, an yantolom pilchik
wit'omtalab ani kawintalab.

Tsalpadh t'ajnél kK’al an tamkulom ebk’antalab k’al in awiltalabil an k'wajilom,
antsana’ jant’ini’ ti in ujnamchik, ejtil k’al yan i k’ak’naxtalab k’al an té’lom, k’al an
j&’" ani K’'al patal jawa’ xi wa’ats eblim ani ti in al an tsabal antsana’ jant’ini’ ti bijidh
ti al an Nik’'adh Dhuchlab Abatnaxtalab.

Tének konowixtalab a xi Ié'nab ka t'ajan max pél i t'ojojodh lejbaxtalab a xi in t'ajal
an ok'ox lab eyalchik jun ti walam ka odhnaj an k'wajilchik; ani an t'i'adh dhuchlab
abatnaxtalabchik axi in ts'ejkal an dhuchum k'al an uchbidh abatnaxtalab u
konowiyab an kwenchal, kom waldm ka wa'tsin an odhnaxtalab k'al an
xe'tsintalab o an ejatalab, jaxtdm an k'wajilchik kwa'al ki in tso'obna' abal ki in
bina' an awiltalab o ibgj, o walam ki in ts'ejka'chik jun i dhéy tsalap, tam ka le'ngj
ka t'ajan jun i t'ajnél ti in ébal an tének bichow.

An tének konowixtalab kwa'al ka t'ajan ti kwentaj ets'ey, yab k'al i odhnaxtalab
ani ti in ay an inkidh abatnaxtalab, ka wa'atsin jun i k'ak'naxtalab ani ka putunchat
in uchbil, ka k'ak'nanchat patal an awiltalab a xi in kwa'al an tének bichow a xi
k'wajat exladh ti al an Nik'adh Dhuchlab Abatnaxtalab.

Tam an T'ojojodh lejbaxtalab a xi le'nab ka t'ajan k'al an ok'ox lab eyalchik jun ti
walam ka odhngj an k'wajilchik, jun ti le'nab ka tolminchat kwetémk'ij an
tuminladh o tsab o6x ti in éb, tam an pakwlats k'al an tének konowixtalab kwa'al ki
in jalbiy jaja’chik ti in kwetemtal.

Max pél jun i atiklab o pél i bijlab k'al jun kwenél i t'ojnalchik a xi ne'ets ki in kaldha’
i tumin k'al nixé'chik xi T'ojojodh lejbaxtalab a xi le’'nab ki in t'aja’ an ok'ox éyalchik
jun ti walam ka odhnaj an k'wajilchik, k'al a nixé xi tének konowixtalab tam kwa'al
ki in pidha'chik an kwenchal o an tének bichowchik a xi in tomnal o ts'ejladh an
atlomtalab, antsand@' jant'ini' ti k'wajat bijidh al an Léy a xi jatsits ti in ébal.

Max yab ka putuwat an awiltalab a xi k'wajat t'ipodh al axé' xi Pudhlab, tam an
tének kwenchalchik ani an bichowchik ja’its expidh a xi in kwa'al in uchbil ani an
awiltalab abal ki in padha' an kaw o an t'ajnél ma ju'taj wichat k'al an éyal, jun ti
k'wajatits t'ipodh. An Léy a xi kwentalom j&@’its a xi ne'ets ki in lejbay, ani ki in
exobna' an bél abal ki in t'aja’ a axé' xi padhaxtalab k'al an eyal.

Tixk’'adh a axé’ xi kwenél

B. K'e'adh Mu'udh Tsabal, an K'alek'ij an Pejach Tsabal ani an Tsakam K'e’adh Tsabal

ani max anakK’itsk’ij jayej a xi ti bichow Labtom, kwa'al ki in inkiychik in kwetém
eyalilchik k'alek'ij ani ki in kwentém uluwchik o ki in punuw jant'ini' ti ne'ets ki in
abatna' abal ka tejwa'méj ju'tgj ti k'wajat k'ak'nadh an tamkulom ebk’antalab pilchik



wit'omtalab ani abal yab ka taley an tének xe'tsintalab, kwa'al ka t'ojojoyat ani ka
beletndj jun tamkudh k'al jaja'chik.

Abal ka wat'ey antsana’, an Lab eyal kwa'al ki in t'aja’ antsé' in uchbil:

Dhéy ebk'antalab abal an tének kwenchal ani abal an kwenél tének kwenchalab,
abal ki in wat’ba’chik wé' alwa'its in ejatal, ani jun i dhéy alwa'talab al an
kwenchal, jun ti k'wajat t'ojojodhits jawa' tam t'ojlab ne'ets ka t'ajan, abal ka
tejwa'méj an ebk'antalab a xi ne'ets ki in tsapliy an alwa'talab k'al an tumin, ka
buk'ey an émats jun ti yab ka odhngj an tsabal, ka t'ayan a xi ujnamtejits, ejtil an
alilab, an tének ilab, patal a xi tejé' wawa' i ayindhal ti k'apnél ani ka alwa
t'ojonchat an tsabal jun ti yab ka jolchat an ilal a xi kidhab ejtil a xi it'indhom o u
putédhom.

An Léy ne'ets ki in inkiy ani ki in t'ojojoy an bél abal ka kaldhaj jun i alwa' t'ojlab
ani ka ebk'an an tének k'wajilom ejtil ka wa'tsin an t'ayablab, ka wa'atsin an t'ojlab
ani yan jant'oj a xi ne'ets ki in ejtowchik ki in tuminna', jilk'onal exlanchidh an dhéy
t'ojlab jant'ini' jaja'chik in ujnam ki in abatna’ an kwenchal.

Jilk'onal t'ipodh, k'al jun i nik’'adh abatnaxtlab ani ka binaj an tolmixtalab, jununul,
jant'ini' ti in tomnal ani k'alek'ij an yejenchixtalab a xi in kwa'al, ka pidhan an tumin
an tének k'wajilomchik ani jajachik kwetém ki in abatna' o ki in t'ojondha’.
T’ojojodhtalab K’al jawa’ xi in yejenchal abal ka exlomaj ani ka k’aniyat an tének
k’alab, jita’ an dhabal k’al jun i dhéy tsalap an tsalpadh exobintalab ani patal jawa’
xi in tejwa’medhal an tének wit'omtalab ti al an tének k'wajilom, antsana’ jawa’ in
uchbiyal an Léy.

Ka putuwat ani ka tsapliyat an yantolom tének exdbintalab ani an kawintalab
antsé’:

An exobintalab a xi in binal an eyal ka pidhanchik jun ti ka exobindhajchik ti
dhuchum ani ti ajum ti tének kawintalab ani witomtalab, ti al patal an kwenél
exobintalab jun ti yab ki in jalbiy ni jant’oj;

Ka kaldhajchik an tének wit'om ani ka t'ojojoyat jun i dhéy bolidh exobintab abal
ki in exla’chik jawa’ xi wat’el ti in kwenchal;

Ka t'ojojoyat jun ejét an tolmixtalab ti tumin o ti ayindhanél k’al patalchik an
exoébal ani k’al jawakits tam kwenél exobintalab;

Ka t'ojojoyat jun ejét an tének exobintalab ani ka buk’uwat ti tsablom an
kawintalab jun ti ka jilk'on jununul an tsalap o an bél jant'ini’ ti binab an
exdbintalab ani abal ki in wit'a’chik an tének k'wajilom, ani

Ka dhéy uluwat ani ka t'ojojoyat abal ka ebk’an jun ejét an exobintalab jun ti ka
exlomnaj ani ka tejwa’'mé;j in biyal t'ajbilabil an tének k'wajilom ani in exbadh abal
an labtomib, jayétsek'’ij abal ka buk’ey ani ka wa’tsin jun i exlomtalab k’al a xi
pilchik an tének k'wajilom ani yab ka wa'tsin i k'e'atnaxtalab.

Exbadh ka jilk'on abal ka chubax bats’'uwat an tolmixtalab k’al an lubachtalab,
jaxtam kwa’al ka yanedhaj o ka puwedhdj jun ejét an ataj ilalixtalab ti in puweél an

Labtom, jun ti ka t'ajan ti kwentaj an yantolom tenektalab, jayetsek’ij ka exlanchat
ani ka k’ak’nanchat an tének ilal xi jaja’chik ma biyal in ayindhal.

Exbadh ka jilk’on an awiltalab ti in ébal an k’apnél a xi lubachmédhom, ka wa’tsin
jant’ini’ ti yejenchab, a xi alwa’ k’apnél ani antsand’ jant'ini’ ti in ujnam ti in
kwenchal ani a xi in 1&j tomnal ka pidhan ja&’its an tsakamchik.

Ka wa’tsin jun i alwa’ ebk’antalab abal an tének k'wajilom ani ki in k&'oy i jolat
ju’'taj ka K’'wajiychik kulbél, abal ka koyéts ani an jolat abal ti ubat’, kwetém an
yanelab o an kwenchal, kwa’al ka t'ajan i t'ojlab jun ti exbadh ka jilk’on ani ki in
ejtowchik ki in bats’'uw an tumin abal ki in kuba’ ani ki in alwa’ t'ojojoy in K'ima&’,
jayetsek’ij ki in ejtow ki in yanedha’ an alwa’talab jun ti yab ne’ets ki in odhna’ in
xe'éts, in exobintal ani ki in kd’oy an ayixtlab a xi in ujnamits.

Ka jilk’on jun ejét abal ka t'ajan ti kwentaj in tolmixtalchik an tének mimlab jununul
jant’ini’ an inikchik, abal ka junkuwat jun i dhéy tsalap, ani an buk’untalab, an
k'ak’naxtalab k’al an awiltalab a xi in kwa’alchik jun i atiklab, ka k'wajiy japidh an
jolat abal ka exobin, ki in ejtow ki in kd’oy an k’alab ani an tsabal.

Ka jilk’on jun ejét ani ka kexmedh3aj an yantolom pilchik bél abal ki in bina’ an
jolatalab ju’taj ka wat’eychik ti al an ts'ikodh bél o ti ik’, ka ts’ejkaj ani ka yanedh3j
an pat’al buk’ul kaw, an owél buk’ul kaw, an katsin ts6lém ani an bél a xi ts’ejkab
k'al jawa’ a xi wa’ats ti al an kwenchalab, jun ti ka xe’tsinchik an tének k’'wajilom.
T'ojojodhtalab jun ejét abal ka kd’oyat, ka ts’a’iyat, ka t'ojondhdj, ka buk’uwat, ka
ebk’andhaj ani ka ejtowat ka kwetém abatnaj an Buk'ul ayindhanélchik, ti al an
owél buk’ul kaw, jayej an ts’ejkanél k’al an dlchixtalab, jun ti ka jilk'on ts’ejkadh
an alwa’ jolatalab ma ju’tgj ti in alwa’ bajuwal an kwechodh k’amal, ani an tsélém
ani an jolat ju’taj ka t'ojon, abal an tének k’wajilom ki in ayindha’chik in k’awintal
ani patal an exobintalab a xi in kwa’alchik an tének.

Ka t'ojoyat an bél abal an tének k’'wajilom ki in ejtow ka otsits ki in ayindha’ an
buk’ul ayindhanélchik k’al an ts’o’oblixtalab, k'al i jununultalab ani ka k'ak'nanchat
in ténektalchik jun ti yab ka wa'atsin an k'e'atnaxtalab abal antsan@' ka tejwa'méj
abal wa'ats yantolom i tének ani k'alek'ij in éxbayalchik in xe'tsintalabil.
Tolmixtalab k’al an t'ojlab abal ka wa'’tsindhgj yan jant'oj ti k'apnél, nujnél ani
atlomtalab jun ti yab ka odhnaj an xe’tsintalab ti al an tének kwenchalchik, t'ojlab
jun ti ki in bajuwchik patal a xi in yéjenchal ani ki in bajuw ki in tuminna’, ka
wa’atsin i t'ojlab jun ti ka baliyat an it ts’ejkanél ani an tének biyal t'ojlab, abal ki
in kwetém yanedha’ patal jawa’ a xi in wa'tsindhal, jayetsekK’ij ki in bajuw ka otsits
jununul ju’'tgj ti nujuwab ani ts’a’iyab.

Ka jilk'on ts’ejkadh ti al an ataj eyaltalab abal ka k'aniyat ani ka beletnaj an tének
atiklabchik a xi kalel ti kwenchalchik abal ti atlom, tejé’ ti Labtém Tsabal ani a xi
kalelchik eléb an Labtém. An t'ajnél ti in ébal:

Ka exlomnanchat ani ka k’ak’nanchat antsana’ jant’ini’ ti in ujnamchik in tének
t'ajbilabil an atiklab ani an kwenchal, tam ka ulits ti k'wajil al pil i kwenchal o
bichow ti Labtém Tsabal;

Ka putunchat an awiltalabchik a xi in kwa’al an atlom atiklabchik a xi alte’ t'ojnal,
a xi t'ojnalchik al jun i ataj ani an atiklabchik a xi odhnej;



c) Alwa’medhaxtalab ti in ébal in lubach an mimlabchik, jayetsek’ij ka tolminchat
k’'al jun ejét i exdbintalab, ki in kd’oychik patal an tsakamchik, an kwitdl inikchik
ani chidhanchik a xi u K’alel ti pil i kwenchal o bichow ti K'waijil;

d) Ets’ey ka beletnaj abal ka k’ak’nachat an awiltalab a xi in kwa’al jun atiklab, ani

e) An buk’uxtalab K’al in ibil an tének k’al jun putat k'ak’naxtalab k’al in wit'omtalchik
ani ka k’ak’'nanchat an jolat jun ti ulitschik, abal antsana’ ka tsaplinchat abal ka
wa’tsin jun i kulbetalab k’al an yanélabchik ti al nixé’ xi kwenchal.

An Léy ne’ets ki in tejwa’'medha’ an bél t'ajnél abal an tének atiklabchik a xi in
kwa’alits in K'ima’ o a xi belal atlom abal ka exlaj ani ka k’ak’nanchat an awiltalab a
xi in kwa’al jun i labtomib ani abal in inkiyal jun i tének kwenchal jun ti wa’tsin.

XIV.  Konowixtalab ka t'ajchin an tének bichowchik abal ka t'sejkan jun i nik’adh
exbadh t'ajnél ti in puwél an Labtom ani ti al an nik’adh exbadh t'ajnél ti al an
K'aleK’ij Pejach Tsabal ani al an Tsakam K’e’adh Tsabal ani tam ka le’'ngj ka
t'ajan ti al an bichow Labtom, ka t'ajan ti kwentaj an olchixtalab o an t'iplab a xi
ka t'ajan.

XV.  Konowixtalab ka t'ajan ani ka tolmixin k’al jun i chubaxtalab ani tekedhtalab k’al
an tének k’'wajilom jun ti ka k’ak’nanchat a xi k'wajat bijidh ti 6k’lom, ani yab ki in
ok’xidh t'aja’ jawa’ xi in ulal an ts’ejkadh k’al an dhuchum uchbidh abatnaxtalab
o an t'ojojodh lejbaxtalab a xi in t'ajal an ok'ox éyalchik jun ti walam ka
odhnanchat in ejatal o in xe’etsintal an k'wajilchik, antsana’ jant'ini’ in ulal an
Pudhlab XIIl, ani an Tsakam k'we’lab A, ti al a axé’ xi K'we'lab.

An Ataj Eyaltalab a xi Ts’ejkom k’al an Dhuchlab Abatnaxtalab ti in yanél an Junkudh
Eyaltalab Ts’ejkom Uchbiltalab ti Labtom Tsabal ani an K'alek’ij K’'e’adh Tsabal, ani an
Tsakam K’e’adh Tsabal eyaltalabchik k'alek’ij ti in kwetém aylabilchik kwa’al ki in kwetém
lejbaychik an t'ijax a xi ne’ets ki in kaldha’ abal ki in bina’chik ani antsana’ jant’ini’ ti ne’ets ki
in t'aja’chik an tének k’'wajilom, abal ki in abatna’chik ani ki in pakuw antsana’ jant’ini’ ti in
ulalchik an Léy K’al a nixé’ ti in ébal.

Jun ti yab ka odhnanchatchik an awiltalabchik a xi k'wajatits exladh abal an tének
k'wajilomchik o jitakits tam kwenél k'wajilom a xi jayetsej an awiltalab kwa'al ki in ko’'oy
jant’ini’ ti in ulal al axé’ an Léy.

C. Axé’ xi Nik'adh Dhuchlab Abatnaxtalab in exlanchal an tének bichowchik ani an
Afrolabtomib, o abal jawakits tam kwetém exlantalab a xi in kwa’al, jant’ini’ jun i inkintalab
a xi in kwa’al an yantolom witomtalab ti al an Labtomib, jaxtam ti in kwa’alchik an
awiltalab a xi bijidhits al an Tsakam kw’e’labchik a xi wat'enekits ti al a axé’ xi
Kw’e’labchik; jayetseK'ij tejé’ in kwa’'alchik an walkadhtalab a xi kwa’al ka t'ajan jant'ini’
ti K'wajat ti nik’adh dhuchlab a xi jun tu junkunal an Labtomib.

An kwenchalchik Afrolabtomib u inkinal k’'al i atiklabchik a xi pél i wa’tsinél ti al an Pulik
Pejach Tsabal a xi Yab Tsamay, a xi pél i che’él ani koyots ti k'wajil ti al an Tsabal
Labtomib ma tam ti ulitschik an otsanchix nok’ ti al axé’ xi Pulik Pejach Tsabal, ani in



kwa’alakitschik in kwetém abatnaxtalabil antsana’ jant’ini’ ti in ujnamitschik ki in t'aja’chik

ani
An

in kwetém exlalchik jant’ini’ tu dhéy t'ojnal k’al pil i wit omtalab.
kwenchal Afrolabtomib in kwa'al in uchbil ani an awiltalab abal ki in kwetém

abatna'chik ti in ba', jayetsek’ij an alémtalab ti in tsabalil, ani an kwetém k’alab. Jayej in
kwa’alchik an awiltalab:

D.

Ka Kk’aninchat in ibil witomtal, jant’ini’ ti in exbayalchik an ejatalab, jant’ini’ ti in
exbayal an kK'ak’nadh belkaxtalab ani patal k'al jawa’ tu inkinal an k’alab
wit'omtalab, a xi tejwa’ ani a xi yab tejwa’, an dhéy tsalap k’alab, antsana’ jant’ini’
ti tejwa’mél al an Ley.

An buk'uxtalab, an exlomtalab ani an k'anixtalab k’al in exdbintal ani an
tolmixtalab a xi in binamalchik abal ka inkin in biyal tilabil ani an pilchik
witdmtalab an Labtomib, jaxtam kwa’al ka jilk'on punk’udh ti al jawakits tam
kwenél exobintalab k’alek’ij an t'ipodh kwenél a xi in binal an Iab eyal ti Labtom.
Al an pilchik atdj eyaltalab a xi k'alek’ij kwentalom kwa’al ki in t'ojojoy jun ejét an
bél ani an tsalap abal ka punuwat in ibil witomtal ju’'taj ti tal ani an kwetém
exlantalab a xi in kwa’al abal ki in ejtow ki in bats’'uw abal ka ts’ejkaj ani ka
punk’uyat an konowixtalabchik abal ka tso’obn3j jita’ jaja’.

Axé xi Nik'adh Dhuchlab Abatnaxtalab ani an Ok'lek Eyaltalab in exlanchal, in
k'ak’'nal ani kwa’al ki in putuw in awiltalabil ti in ébal an mimlabchik tének ani
afrolabtomib abal ki in exa’ chubax ki in t'aja’ an awiltalab a xi in in tomnal, abal ka
ebk’an ti al an kwenchal o bichow; tam ki in bajuw ki in bina’ in tsalapil al jun i dhéy
t'ajnél; abal ka buk’ey ani ka k'ak’'nanchat an awiltalab a xi kwa’al ki in bats’'uw k’al
an exobintalab, al an lubachtalab, ti al an k’alab ani ki in ejtow ki in bats’uw ti in k’al
an tsabal ani patal an awiltalab a xi kwa’al ki in kd’oy jun i atiklab.

Exlanchab ani kwa’al ka putuwat an awiltalab a xi in kwa'al an tének ani an
Afrolabtomib tsakamchik, an kwitdl inikchik, an chidhanchik, ani an walal atiklabchik
abal ka alwa’ t'ajan ti kwentaj ti in kwetém kawintalchik abal ka tejwa’'méj an
exobintalab ani an awiltalab ti in ébal an exobintalab, an lubachtalab, an it ts’ejkanél,
an witsidh ts’ejkanél, an wit'omtalab, an ubat’intaldb ani an exobintalab abal ki in
ejtow ki in t'aja’ jun i t'ojlab, ani yan jant'oj pilchik.

JayetseK'ij abal ka k’ak’nanchat, in walkadh ejatalabil abal yab ka pilmedhaj, yab ka
k’e’atnaj ani yab ka k'wajiy k’al i odhnaxtalab, ejtil an putélomnaxtalab o odhnaxtalab
kom pél i kwitdl o pél i ts’ik’ach, ani ka t'ojojoyat jun i tsalap k’al an éyal abal yab ka
wa’atsin o ka met'an a xi ya'ul k’al an it'intalab k’al in kwetém iniktal, k'al jun i
k’ak’naxtalab k’al jawa’ xi in chi’dhal ti in ibil witomtal.

An K'e'adh Mu'udh Tsabal, an K'alek'ij an Pejach Tsabal ani an Tsakam K'e’adh
Tsabal ne’ets ki in aliychik an tsalap ani an bél abal ki in putuw an awiltalab a xi
k’'wajat exladh ti al nixé’ xi Nik’'adh Dhuchlab, kom a xi in aliyalchik j&’its abal yab ka
wa'tsin an k'e’atnaxtalab, kom pil in alwa’ o in xits’al, abal yab ka pilmédhaj ani abal
yab ka tsu'tat a xi in wat’alchik an tének k'wajilom ani an Afrolabtomib.

Ti al in yanél an Léy kwa’al ka t'ojojoyat an nik’adh abatnaxtalab, ani an bél a xi jun
ejét in bijiyal an abatnaxtalab ani ka alwa’ t'ajan an k’ak’naxtalab k’al in awiltalabil an



tének k'wajilom ani an Afrolabtomib a xi k'wajat exladh ti al a axé’ xi Nik’adh
Dhuchlab Abatnaxtalab.

An Nik’adh Dhuchlab ani an Léy ti al an K'alek'ij an Pejach Tsabal ne’ets ki in
ts’ejka’chik in akan ani an bél abal ki in 1&j putuwchik jawa’ xi tejé’ tejwa’mél al a axé’
xi K'we’lab, k’alek’ij ti al in kwetém aylabilchik.

Ka T’ajan

K'a’al.- Axé xi Abatnomtalab ne’ets ka eyanits tokot ka chudheyk’ij tam ka buk’uwatits
al an tso’oblixtalab ti Chudhat Buk'ultalab a xi in t'ajal an Pulik Ok’lom Eyal.

Tsabchil.-Tokot ka otsits ani ka eyanits a axé’ xi Abatnomtalab, ne’ets ka tixk’an patal
a xi in tomolnal a xi k'wajat bijidh al axé’ xi Abatnomtalab.

Oxchil.- Ataj Eyaltaldb a xi ts’ejkom k’al an dhuchlab abatnaxtalab ti in yanél an
Junkudh Eyaltalab Ts’ejkom Uchbiltalab ti Labtém Tsabal ti al jun pejk’adh a K’ichaj a xi
in kwa’al jun xeklek k’al tsé’ inik a xi ne’ets ka tujey tokot ka buk’'uwat a axé’ xi
Abatnomtalab, kwa’al ki in ts’ejka’ an Nuk’at Léy ani ka t'ojojoyat abal ka junkuwat
jant’ini’ ti in tomnal, abal ka jilk'on jununul jant’ini’ a axé’ xi Abatnomtalab.

Tse’chil.- An Pulik Eyaltalab a xi in T'ajal ka Putuwat an Uchbiltalab ti in Puwél an
Labtém Tsabal kwa’al ki in itmedha’ a xi in ejtowal ki in ayindha’, abal ka jilk'on lejkidh
an kKak’'naxtalab ani jantodha’ ti ne’ets ki in t'ojojoy abal an awiltalabchik a xi in
kwa’alchik an tének k’'wajilom ani an Afrolabtomib ka exlanchat al a axé’ xi ayindhanél;
axé’ kwa’al ka t'ajan ti al jun pejkadh an K'ij a xi kwa’al ki in k&’oy jun xeklek k’al tsé’ inik
a K’ichaj xi ne’ets ka tujey ka ajiyat tokot ka otsits ka eyan a axé’ xi Nuk’at Léy a xi in
olnal a axé’ xi Abatnomtalab.

Bo’chil.- An eyalchik ti al an éxlom kwenél antsana’ jant’ini’ in kwa’alchik in awiltalabil,
kwa’alchik ki in nik’a’ an Abatnaxtalab jun ti ka jilk'on lejkidh abal ka tejwa’méj an
walkadhtaladb abal ka bijiyat an yejenchixtalab ani an Walkadhtalab a xi in kwa’al an
tének k’'wajilom ani an Afrolabtomib, antsand’ jant'ini’ ti kwajat dhuchadh ti al an Nik’adh
Dhuchlab Abatnaxtalab, antsana’ jant’ini’ an exlantalab abal pélchik i atiklabchik a xi in
kwa'al in uchbil ani an awiltalab abal ki in kwetém abatna'chik ti in ba', jayej k’al jun i
pulik k'ak’naxtalab k’al in awiltalabilchik; axé’ kwa’al ka t'ajan, ti al jun pejkadh i Kij, jun
xeklek k’al tsé’ inik, ajidh nuk’tal a K'ichaj, a xi ne’ets ka tujey ka ajiyat tam ka otsits ka
eyan a axé’ xi Abatnomtalab.

Akakchil.- An pakwlats a xi ki in yéjenchij ka t'ajan ti in ébal an itmedhomtalab k’al a
axeé’ xi Abatnomtalab ne’ets ka t'ajan jun ejét k'al an tumin a xi ka binaj |&j jatsk'ij k’al an
Ataj Eyaltalab a xi ts’ejkom k’al an dhuchlab abatnaxtalab, ani max lekitsk'ij ki in yéjenchij
ka t'ajan jun i itmedhomtalab antsana’ jant'ini’ ti k'wajat inkidh an ataj ani an t'ojnalchik
a xi ne’ets ki in t'aja’ an t'ojlab a axé’ ne’ets ka jalk’uyat jant’ini’ ti k'wajat exladh o bijidh
ma jun ti wichatk’ij, le’ ki in uluw abal yab jayk’i’ ne’ets ka punk’uyat an tumin ti al axé’ xi
in putuntal an tamub.

Bukchil.- An Pulik Eyaltalab a xi in T'ajal ka Putuwat an Uchbiltalab ti in Puwél an
Labtdm Tsabal ne’ets ki in abna’ ti in putat a axé’ xi Dhuchlab Abatnaxtalab abal ka
wenk’owat ti tének kawintalab ani talbél ne’ets ki in abna’ ka buk’'uwat.

Waxikchil.- Abal ka ejtiyat lejkidh a xi k'wajat al axé’ xi Abatnomtalab ne’ets ka t'ajan
ti kwentaj a xi k'wajat dhuchadh ti al an Nik’adh Dhuchlab Abatnaxtalab ti Labtom, ani



an Abtanaxtalab a xi Tal Eléb ani taj&’its ti balidh jayej an Labtom ani jayetsej a xi in
lejkiyal abal jale’ ti t'ajnal a axé’ xi jalk’untalab.

Bichow Labtom, ti jun inik beléw’ a septiembre ti tamub tsab xi’ jun inik tsé’.- Labtomib
Eléb Kawlomej Gerardo Fernandez Norofia, Ok’ox Kawlomej xi in t'ojojoyal an Léy Ifigenia
Martha Martinez y Hernandez, Dhuchum Kawlomej xi in t'ojojoyal an Léy Veronica Noemi
Camino Farjat ani an Kawlomej xi in t'ojojoyal an Léy Nayeli Arlen Fernandez Cruz.- In dhey
kiloyamalchik an abatnaxtalab.”

Ti in putuntal a xi k'wajat bijidh ti al an Pudhlab I, ti al an K'we’lab 89, al an Nik’adh
Dhuchlab Abatnaxtalab ti Labtom, ani abal ka dhubyatits ka buk’uwat, u binadhits a axe’ xi
abatnomtalab, ti in k'im&@’ an Pulik Eyaltalab a xi in T'ajal ka Putuwat an Uchbiltalab ti in
Puwél an Labtom Tsabal, ti jun inik lajuj a septiembre ti tamub tsab xi’ jun inik tsé’.- Andrés
Manuel Lopez Obrador.- In kiloyal.- Pulik Ataj Eyaltalab a xi Belethom ani Kwatsix k’al an
T’ojlab a xi in T’ajalchik Pilchik i Ataj Eyaltalab ti al an Labtém Tsabal, Luisa Maria Alcalde
Lujan.- in kiloyal.



